
Kailasa Shaila Shikharadhipati Stava

ಕೈಲಾಸಶೈಲಶಿಖರಾಧಿಪತಿಸ್ತವಃ

(ವಸಂತತಿಲಕಾ)

ಹೇನೀಲಲೋಹಿತ ಸದಾಶಿವವಿಶ್ವನಾಥ
ಮಂದಾಕಿನೀ-ಸಲಿಲ-ಭೂಷಣಚಂದ್ರಚೂಡ  ।

ಮೃತ್ಯುಂಜಯ ಪ್ರಣತಭಕ್ತಜನಾರ್ತಿನಾಶಿನ್ 
ಕೈಲಾಸ-ಶೈಲ-ಶಿಖರಾಧಿಪತೇನಮಸ್ತೇ  ॥ ೧॥

ಕಂದರ್ಪ-ದರ್ಪ-ಹರ ಸರ್ಪ-ವಿಭೂಷಿತಾಂಗ
ಭಸ್ಮಾಂಗರಾಗ  ನರಮುಂಡ-ಕಪಾಲ-ಮಾಲ ।

ಖಟ್ವಾಂಗ -ಶೂಲ-ಡಮರೂ-ಧರಕಾಶಿನಾಥ
ಕೈಲಾಸ-ಶೈಲ-ಶಿಖರಾಧಿಪತೇನಮಸ್ತೇ  ॥ ೨॥

ಶಂಭೋ ಸ್ಮರಾಂತಕ  ವಿಭೋ ವಷಭಾಧಿರೂಢ
ಕಾರುಣ್ಯ -ವಾರಿ-ಜಲಧೇಪ್ರಣಮಾಮ್ಯಹಂ  ತ್ವಾಮ್  ।

ಸಂಸಾರ-ಸಾಗರ-ಜಲಾದವಮಾಂಮಹೇಶ
ಕೈಲಾಸ-ಶೈಲ-ಶಿಖರಾಧಿಪತೇನಮಸ್ತೇ  ॥ ೩॥

ತ್ರೈಲೋಕ್ಯನಾಥ   ಗಿರಿನಾಥ-ಸುತಾಧಿನಾಥ
ಭೂತಾಧಿನಾಥ ಗಣನಾಥಮಖಾಧಿನಾಥ ।

ಶ್ರೀಸೋಮನಾಥ ಜಗತಾಮಧಿನಾಥನಾಥ
ಕೈಲಾಸ-ಶೈಲ-ಶಿಖರಾಧಿಪತೇನಮಸ್ತೇ  ॥ ೪॥

ಕರ್ಪೂರಗೌರಹರಶಂಕರಘೋರರೂಪ
ಹೇನೀಲಕಂಠಭುಜಗೇಶ-ವಿಭೂಷಿತಾಂಗ ।

ವಿದ್ಯುತ್ಪ್ರಭಾರುಣಜಟಾಧರ  ವಾಮದೇವ
ಕೈಲಾಸ-ಶೈಲ-ಶಿಖರಾಧಿಪತೇನಮಸ್ತೇ  ॥ ೫॥

ವಿಶ್ವಾವಲೀಂ  ಸೃಜಸಿ ಶೈಲಸುತಾನ್ವಿತಸ್ತ್ವಂ  
ವಿಶ್ವಂಭರೋಽಸಿ  ಶಿವ-ಶಕ್ತಿಯುತೋ ಸುರೇಶ ।

ವಿಶ್ವಂ  ವಿನಾಶಯಸಿತಾಂಡವ-ನೃತ್ಯ -ಕಾಲೇ
ಕೈಲಾಸ-ಶೈಲ-ಶಿಖರಾಧಿಪತೇನಮಸ್ತೇ  ॥ ೬॥

ಅಜ್ಞಾನ -ಕಜ್ಜಲ -ವಿನಾಶಕರಾಯತುಭ್ಯಂ
ಸೂರ್ಯೇಂದು-ವಹ್ನಿ -ನಯನಾಯಸದಾನಮಸ್ತೇ  ।

ದಕ್ಷಾತ್ಮಜಾ  -ಪ್ರಿಯ ಮಹೇಶ್ವರ ಪಾರ್ವತೀಶ
ಕೈಲಾಸ-ಶೈಲ-ಶಿಖರಾಧಿಪತೇನಮಸ್ತೇ  ॥ ೭॥

ಓಂಕಾರರೂಪ ಶಶಿಖಂಡ-ಶಿಖಂಡ-ಮೌಲೇ
ವಿಶ್ವೇಶ  ಶರ್ವಮದನಾಂತಕಶೂಲಪಾಣೇ ।

ರುದ್ರಾಕ್ಷ -ಹಾರವಿಷಮಾಕ್ಷಪಿನಾಕಪಾಣೇ
ಕೈಲಾಸ-ಶೈಲ-ಶಿಖರಾಧಿಪತೇನಮಸ್ತೇ  ॥ ೮॥

ಕೈಲಾಸ-ಶೈಲ-ಶಿಖರಾಧಿಪತೇಃ ಸ್ತವಂ ಯಃ
ಶ್ರದ್ಧಾಯುತೋ   ಪಠತಿ ನಿತ್ಯಮನನ್ಯಚಿತ್ತಃ    ।

ನಶ್ಯಂತಿ  ತಸ್ಯ ಬಹುಜನ್ಮಕೃತಾನ್ಯಘಾನಿ 
ಶಾಂತಿಂ ಚಸೋಽತ್ರ ಲಭತೇಮನಸಃಸುಖಂಚ ॥ ೯॥

ಇತಿ ಶ್ರೀ  ಆಪಟೀಕರವಿರಚಿತಃಕೈಲಾಸಶೈಲಶಿಖರಾಧಿಪತಿಸ್ತವಃ ಸಂಪೂರ್ಣಃ ।
Encoded and proofread by Mandar Mali aryavrutta gmail.com

Kailasa Shaila Shikharadhipati Stava

pdf was typeset on September 15, 2019

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

